
A. TESTUA IRAKURRI ETA GALDERAK ERANTZUN.

Itsasoa zabortegi

Mundu osoko itsasoak bezala, Euskal Herriko urak ere zaborrez beteta dauzkagu.
Plastikoa da gehiena. Eta itsasoko bizidunek jaten dute, azkenean, plastiko hori, zabor
hori. Itsasoko zaborraren banaketa, osaera eta eragina ikertzen dituzte AZTlko Oihane
Cabezas Basurkok eta PIE-UPV/EHUko Manu Soto Lopezek; eta biek ere argi utzi dute:
arazoa larria da.

“Urdabaiko puntu guzti-guztietan topatu ditugu mikroplastikoak”, dio Manu Soto Lopezek.
“Plastikoa oso sustraituta dago gure bizitzan. (...) Arazoa da egiten dugun erabilpen
masiboa eta kontrolik gabea. Ez dugu batere pentsatzen hondakinetan”. Hondakin horiek
itsasoan bukatzen dute, gehiegitan. “Mendi puntan botatzen badugu ere, lehenago edo
beranduago itsasora iritsiko da”.

Izan ere, itsasoko zabor gehiena ibaietatik dator. Hala ere, kasu guztietan ez da horrela,
Oihane Cabezas Basurko AZTIko ikertzaileak azaldu duenez: “(...) Guk ikusi dugu Bizkaiko
golkoan ur-azalean aurkitzen dugun zaborraren erdia itsas jardueretatik datorrela:
arrantzatik, akuikulturatik, merkantzia-ontzietatik eta abar. Batetik, gure uretan jarduera
handia dagoelako gertatzen da hori, eta, bestetik, golkoko korronteen eta dinamikaren
eraginez, hemen sartzen dena hemen gelditzen delako”.

Plastiko horrekin bukatzeko, Cabezasen ustez, bi motatako irtenbide behar dira. Batetik,
legeak behar dira (adibidez, erabilera bakarreko plastikoak debekatzea). Bestetik, “Arazoak
non dauden garbi jakitea da garrantzitsua, irtenbide eraginkorrak bilatu ahal izateko”.
Esaterako, gure kostaldeko zaborraren zati handi bat arrantzatik datorrela jakinda,
arrantzaleekin lanean ari dira AZTlkoak.

Horrez gain, Sotoren ustez, badago ezinbestekoa den hirugarren irtenbide bat: Gizartearen
kontzientziazioa. “Legediak aldatzeko, gizarteak presioa egin behar du. (...) Ezin dugu jarraitu
erabilpen bakarreko plastikoak erabiltzen, pentsatu gabe horrek zer ondorio dituen. Azken
finean, arazo handiena erabilera masiboan dago”.

2024/06/01 Etxebeste Aduriz, Egoitz Iturria: Elhuyar Aldizkaria (MOLDATUA)

1. Nondik dator itsasoan agertzen den plastikoa? (p. 1)

2. Zein irtenbide daude itsasoko plastikoa gutxitzeko? (p. 1)

3. Zer esan nahi du Sotok “Plastikoa oso sustraituta dago gure bizitzan” esaldiarekin?
Azaldu zure hitzekin. (p. 1)

4. Aurkitu testuan hitz hauen sinonimoak (2 p.):

e Aurkitu:
e Ekintza:
e Hondakin:

e Konponbide:
e Beharrezko:

B. IDATZI.

5. Zein da testuaren Gaia? (1 p.)

6. Egin testuaren laburpena, 75-100 hitz (4 p.)

